
	1.
	ՀՀ ֆինանսների նախարարություն

19.12.2016 թ.

№ 01/11-1/28113-16
գրություն
	1. «Հայաստանի Հանրապետության կառավարության 2007 թվականի հուլիսի 12-ի N 825-Ն և 2008 թվականի նոյեմբերի 13-ի N 1293-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 2-րդ կետն անհրաժեշտ է խմբագրել և համապատասխան փոփոխություն կատարել Հայաստանի Հանրապետության կառավարության 2007 թվականի հուլիսի 12-ի N 825-Ն որոշման մեջ, քանի որ 2008 թվականի նոյեմբերի 13-ի N 1293-Ն որոշմամբ կատարված փոփոխություններն ինկորպորացված են հիմնական ակտում (հիմք` «Իրավական ակտերի մասին» ՀՀ օրենքի (այսուհետ` Օրենք) 45-րդ հոդվածի 8-րդ մաս),
2.  օրենսդրական տեխնիկայի ապահովման նպատակով` անհրաժեշտ է Նախագծի նախաբանում «կետի «զ» ենթակետով» բառերը փոխարինել «մասի «զ» կետի» բառերով (հիմք` Օրենքի 41-րդ հոդված):

Միաժամանակ հայտնում ենք, որ ներկայումս աշխատանքներ են իրականացվում ՀՀ ֆինանսների նախարարի 2012 թվականի փետրվարի 23-ի «Ներքին աուդիտի ստորաբաժանմանը և ներքին աուդիտի կոմիտեին ներկայացվող հիմնական պահանջները սահմանելու մասին» N 165-Ն հրամանում փոփոխություններ կատարելու ուղղությամբ, որից հետո միայն հնարավոր կլինի ապահովել Նախագծով նախատեսված` ներքին աուդիտի բաժնին վերաբերող փոփոխության կատարումը:
	1. Չի ընդունվել։
2. Չի ընդունվել:
Ընդունվել է:
	1. ՀՀ կառավարության  2008 թվականի նոյեմբերի 13-ի N 1293-Ն որոշման 2-րդ կետը ինկորպորացված չէ ՀՀ կառավարության 2007 թվականի հուլիսի 12-ի N 825-Ն որոշման մեջ:
2. «Պետական կառավարչական հիմնարկների մասին» ՀՀ օրենքն ընդունվել է 2001 թվականի հոկտեմբերի 23-ին՝ «Իրավական ակտերի մասին» ՀՀ օրենքից շուտ (ընդունվել է 2002 թվականի ապրիլի 03-ին): Հետևաբար «Իրավական ակտերի մասին» ՀՀ օրենքի 41-րդ հոդվածով սահմանված իրավակարգավորումը տարածվում է այդ օրենքի ընդունումից հետո ընդունված իրավական ակտերի վրա:

Նախագծի 1-ին կետի 1-ին և 2-րդ ենթակետերի «գ»  պարբերությունները հանվել են:  

	2
	ՀՀ քաղաքացիական ծառայության խորհուրդ
14.12.2016 թ.

№ 01/12/2/3959-16
գրություն
	Նախագծի 1-ին կետի 1-ին ենթակետի «գ» պարբերությամբ նախատեսված՝ «Ներքին աուդիտի բաժնի» կառուցվածքային ստորաբաժանման լուծարման վերաբերյալ դրույթը չի համապատասխանում «Քաղաքացիական ծառայության մասին» Հայաստանի Հանրապետության օրենքի 5-րդ հոդվածի 1-ին մասի «գ» կետով սահմանված՝ քաղաքացիական ծառայողներին ներկայացվող հիմնական պահանջների միաս​​նա​կանության սկզբունքին, «Ներքին աուդիտի մասին» Հայաստանի Հանրապետության օրենքի 5-րդ հոդվածի 2-րդ մասին, ըստ որի՝ ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանումում ընդգրկված անձինք, ինչպես նաև  Հայաստանի Հանրապետության ֆինանսների նախարարի 2012 թվականի փետրվարի 23-ի «Ներքին աուդիտի ստորաբաժանմանը և ներքին աուդիտի կոմիտեին ներկայացվող հիմնական պահանջները սահմանելու մասին» N 165-Ն հրամանով հաստատված հավելվածի 1-ին կետի և 2-րդ կետի 1-ին ենթակետի դրույթներին, որի համաձայն՝ Հայաստանի Հանրապետության կառավարության կողմից սահմանված ժամկետներում ներքին աուդիտի համակարգի ներդրումն ապահովելու նպատակով` աուդիտի ստորաբաժանումը ստեղծվում է հանրային հատվածի կազմակերպություններում. Հայաստանի Հանրապետության նախարարություններում` ներքին աուդիտի ստորաբաժանումն առնվազն 3 հաստիքային միավորից կազմված կառուցվածքային ստորաբաժանում է: 


Հաշվի առնելով վերոնշյալ հանգամանքները, առաջարկում ենք Նախագծի 1-ին կետի 1-ին ենթակետի «գ» և 2-րդ ենթակետի «գ» պարբերությունները հանել:
	Ընդունվել է:
	Նախագծի 1-ին կետի 1-ին և 2-րդ ենթակետերի «գ»  պարբերությունները հանվել են:  


